
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
25 հուլիսի 2012 թվականի №287Ա
քաղ. Երևան
«ԳԼԵՆԴԵԼ ՀԻԼԶ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ԿԱՌՈՒՑԱՊԱՏՎՈՂ «ԵՐԵՎԱՆՅԱՆ ԲԵՐԴ-1» ԲՆԱԿԵԼԻ ԹԱՂԱՄԱՍԸ ԷԼԵԿՏՐԱԿԱՆ ՑԱՆՑԻՆ ՄԻԱՑՆԵԼՈՒ ՄԱՍԻՆ

Հաշվի առնելով, որ`
ա) 2012 թվականի հունիսի 14-ին «Գլենդել Հիլզ» փակ բաժնետիրական ընկերությունը (այսուհետ՝ Կառուցապատող) և «Հայաստանի էլեկտրական ցանցեր» փակ բաժնետիրական ընկերությունը (այսուհետ՝ Մատակարար) դիմել են Հայաստանի Հանրապետության հանրային ծառայությունները կարգավորող հանձնաժողով՝ Կառուցապատողի սպառման համակարգերը էլեկտրական ցանցին միացման անհատական որոշում ընդունելու խնդրանքով,
բ) 2012 թվականի հունիսի 7-ին Կառուցապատողի և Մատակարարի միջև կնքվել է «Երևանյան Բերդ-1» բնակելի թաղամասի էլեկտրամատակարարման ապահովման մասին NԱ-590/12 հուշագիրը, որով կարգավորվում են Կառուցապատողի սպառման համակարգերը էլեկտրական ցանցին միացման հիմնական պայմանները,
և հիմք ընդունելով Հայաստանի Հանրապետության հանրային ծառայությունները կարգավորող հանձնաժողովի 2006 թվականի դեկտեմբերի 27-ի «էլեկտրական էներգիայի մատակարարման և օգտագործման կանոնները հաստատելու մասին» N358Ն որոշմամբ հաստատված կանոնների 14.6 կետը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Թույլատրել, որ Կառուցապատողի կողմից կառուցապատվող «Երևանյան Բերդ-1» բնակելի թաղամասի էլեկտրական ցանցին միացումը իրականացվի Կառուցապատողի և Մատակարարի միջև փոխհամաձայնեցված կարգով: 
2. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ
 ք. Երևան
 25 հուլիսի 2012թ. 

